
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
১১৬
নেতাজী সুভাষচন্দ্র



যথাযথ নিয়ম ও রীতি অনুযায়ী ইংলণ্ড ও আমেরিকার বিরুদ্ধে যুদ্ধ ঘোষণা করিল।

 আজাদ-হিন্দ সঙ্ঘ ও স্বাধীন-ভারত অস্থায়ী গভর্ণমেণ্টের কর্ম্মস্থল ভারতের নিকটবর্ত্তী কোন স্থানে হওয়া আবশ্যক বিবেচনায় ১৯৪৪ সালের ৭ই জানুয়ারী উহার কর্ম্মস্থল বার্ম্মায় স্থানান্তরিত হয়। বার্ম্মায় স্থানান্তরিত হওয়ার পর হইতে অস্থায়ী গভর্ণমেণ্টের কার্য্য-কলাপ আরও ব্যাপক হইয়া উঠিল।

 স্বাধীন-ভারত অস্থায়ী গভর্ণমেণ্ট যথাযথ ভাবে মন্ত্রী নিয়োগ করিয়াই বিভিন্ন রাষ্ট্রিক কার্য্য চালাইতেন, কাহারও খুসীমত বা নীতিশূন্য ভাবে কিছুই ঘটিতে পারিত না। এই সকল মন্ত্রী ছিলেন আজাদ-হিন্দ সভ্যের ভারপ্রাপ্ত মন্ত্রী। রেঙ্গুণই ছিল অস্থায়ী গভর্ণমেণ্টের রাজধানী এবং প্রধান কর্ম্মস্থল। এখানে ১৯টি বিভিন্ন ডিপার্টমেণ্ট ছিল। প্রত্যেকটি ডিপার্টমেণ্টেরই রীতিমতভাবে রেকর্ড-বুক্স্, নথিপত্র, হিসাব প্রভৃতি বিষয়ের সংরক্ষিত ব্যবস্থা ছিল। যোগ্যতাসম্পন্ন ব্যক্তিগণকেই এই সকল কার্য্যে নিয়োগ করা হত। উর্দ্ধতন কর্ম্মচারীর নিকট তাঁহাদের জবাবদিহি করিতে হইত।

 এই সঙ্ঘের রিয়ার হেড্-কোয়াটার্স ছিল সিঙ্গাপুরে; এখান হইতেই মালয়, সুমাত্রা, জাভা, বোর্ণিও প্রভৃতি অঞ্চলের তদারক করা হইত। আজাদ হিন্দ সঙ্ঘের শাখা কেবল মালয়েই ছিল ৭০ টি; মালয়-শাখার সভ্য-সংখ্যা দুই লক্ষেরও উপর; বার্ম্মায় ছিল ১০০টি শাখা, শ্যামে ছিল ২৪টি। ইহা

		 এই পাতা শেষ সম্পাদিত হয়েছে ১৪:৫৭টার সময়, ১২ এপ্রিল ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

